
幽懷

作者：韩愈　唐

本作品收錄於《昌黎先生集》

幽懷不能寫，[1]行此春江潯。適與佳節會，士女競光陰。凝妝耀州渚，繁吹蕩人心。[2]

間關林中鳥，亦知和為音。[3]豈無一樽酒，自酌還自吟。但悲時易失，[4]四序叠相侵。

我歌君子行，[5]視古猶視今。[6]

註釋

↑ 能或作可。

↑ 《禮記》：命樂師大合吹。吹，尺偽切。人或作神，非是。

↑ 諸本作“知時為和音”，非是。然今本疑亦有誤，或恐為是其字。

↑ 《西漢�蒯通傳》：“時者難值而易失。”

↑ 《古樂府》有《君子行》。

↑ 《列子�楊朱篇》：楊子曰：“世事苦樂，古猶今也。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

